
Kalaallit Nunaata eqqartuussiveqarfinnut  

aggornilersorneqarnera pillugu nalunaarut 

Kalaallit Nunaanni eqqartuussisarnermik inatsimmi § 2, imm. 2 aamma 3, tak. 

Inatsimmik nalunaarut nr. 1581, 13. december 2016-imeersoq, aalajangersar-

neqarpoq: 

§ 1 Kalaallit Nunaanni kommunit aallaavigalugit Kalaallit Nunaat eqqartuussive-

qarfinnut 4-inut aggornilersorneqassaaq, tak. Kalaallit Nunaata nunap immikkoor-

tuinut kommuneqarfinnullu aggornilersugaanera pillugu Inatsisartut inatsisaat nr. 

34, 23. november 2017-imeersoq. 

§ 2 Tamatuma kingorna Kalaallit Nunaanni eqqartuussiveqarfiit makkuupput: 

1) Kujalleq 

Sumiiffik: Kommuuni Kujalleq. 

2) Sermersooq 

Sumiiffik: Kommuneqarfik Sermersooq aamma Tunup Avannaarsuani Nuna 

Eqqissisimatitaq. 

3) Qeqqata 

Sumiiffik: Qeqqata Kommuunia. 

4) Qaasuitsoq 

Sumiiffik: Avannaata Kommuunia, Kommuuni Qeqertalik aamma Pituffik. 

§ 3. Nalunaarut manna atuutilerpoq marsip 1-iat 2018. 

Imm. 2. Tamatuma peqatigissaanik Kalaallit Nunaata eqqartuussiveqarfinnut 

aggornilersugaanera pillugu nalunaarut nr. 1428, 23. december 2012-imeersoq 

atorunnaarsinneqarpoq. 

